
stiadat Konvokesyen Universiti
ITeknologi MARA (UiTM) Shah
Alam ke-102 yang berlangsung
di Dewan Agung Tuanku Canselor
(DATC) mencatatkan sejarah
baharu apabila seramai 237 graduan
pascasiswazah menerima ijazah
masing-masing, terdiri daripada 221
penerima PhD dan 16 Sarjana Klinikal.

Lebih membanggakan, kali ini
seramai 38 graduan dianugerahkan
Anugerah Penyelidik Cemerlang
(APC), berbanding hanya 20
penerima pada sidang sebelumnya.

Menurut Dekan Institut Pengajian
Siswazah (IPSis), Prof. Dr. Hjh.
Zuraeda Ibrahim, pencapaian ini
membuktikan semakin ramai graduan
jjazah kedoktoran UiTM mampu
mencapai standard tinggi termasuk
menamatkan pengajian dalam tempoh
(GOT), menghadiri dua persidangan
berindeks, serta menerbitkan
sekurang-kurangnya dua jurnal
berindeks.

Menurutnya lagi, kejayaan ini tidak
datang tanpa cabaran kerana kredibiliti
graduan pascasiswazah bukan

sahaja dinilai berdasarkan penulisan
tesis, malah melalui sumbangan
mereka dalam penyelidikan, inovasi,
penerbitan tesis berwasit secara
antarabangsa serta penglibatan dalam
aktiviti komuniti.

Di peringkat IPSis, pelbagai inisiatif
disediakan bagi menyokong perjalanan
akademik pelajar. Antaranya termasuk
kursus penyeliaan bagi para penyelia
dan untuk para pelajar pula ialah
bengkel penulisan tesis, bootcamp
dan latihan kemahiran seperti speed
reading. Selain itu, bantuan kewangan
seperti Journal Support Fund (JSF),
Conference Support Fund (CSF),
biasiswa endowmen, zakat dan wakaf
turut membantu merlngankan beban
pelajar sepanjang pengajian.

Beliau menambah, majoriti
graduan merupakan pelajar yang
bekerja samb ?belaj ar, justeru
kejayaan mereka mencerminkan
ketaf\;ahan membahagikan masa

serta pengorbanan keluarga yang
sentiasa memberi sokongan. Istiadat
konvokesyen secara lazimnya
meraikan pencapaian individu; namun,
1a turut menjadi pengiktirafan terhadap
ahli keluarga yang menjadi tonggak
kejayaan mereka.

Dalam pesanan akhirnya, beliau
men%ingatkan graduan agar tidak
melihat kejayaan akademik hari ini
sebagai noktah akhir. Sebaliknya,

ia merupakan permulaan kepada
perjalanan ilmu yang lebih luas

dan seimbang antara duniawi serta
ukhrawi. Graduan diseru untuk

terus menimba ilmu, memperkukuh
kepakaran, dan menyumbang kembali
kepada masyarakat serta negara demi
mengangkat martabat UiTM.

Dekan Institut Pengajian Siswazah
(IPSis)
Prof. Dr. Hjh. Zuraeda Ibrahim

